
153, Kwrfieit Joadyim und Marfgraf Albredt verjdhreiben dem Hofmeifter Heing Robder
ein Angefdlle im Werthe von 1500 Guloen, am 1. Januar 1507.

Von gotts gnaden wir Joachim, des heiligen Romifchen Reichs Ertzkamme-
rer, kurfurft, vnd Albrecht, gebruder, Marggraunen zu Brandemburg, zu Stettin,
pommern ete. hertzogen, Burggrauven zu Nuremberg vnd Furlten zu Rugen, Bekenunen
vnd thun kunt offintlich mit difem briue vor vns, vnfer Erben vnd nachkomen Marg-
grauen zu Brandemburg vnd [unft vor ydermenigelich, das wir vnlerm Marggrauen
Albrechts hofmeilter, Rath vnd lieben getrewen, Heinzen Roder, In anlehen
[einer getrewen vleylligen dinft, fo er von Jugent auf etwan vnlerm liben Herrenn
vatter loblicher gedechtnus vnd vns bifher willigelichen getan hat, Nun forder [einer
verpflichtigang nach gern thun will vnd foll, auch aufs fondern gnaden, hundert gul-
din Jerlichs folts vnd dinftgelds Im die Zeyt feins lebens vnd forder feinen leibs le-
hens erben, wo er dy gewynnen wurd, aus vnfer Camer alle Jar In heiligen weihn-
nachten tagen vnd itzundt Im den negftkomenden weyhnnachten anzufahen vnd fo
forder zuraichen vnd zugeben, fo lang wir oder vnfer erben [y mit funfftzehnhundert
guldin werdt angefels vnd lehnguts In vnfern landen verfehen wvnd verforgen, ver-
fehryben vnd zogelagt haben, verfchreyben vnd zulagen Inen [olichs, wy obftett, In
vnd mit kraft ditz briues, Allo, das er, dieweyll er lebt vnd vermuglich ift, vns, vn-
fern Erben vnd nachkommen, als vnfer Rath vnd diener mit dinften verwant [ein,
getrewlich diennen wvnd fich In vnfern gelchefften gebrauchen lallen, defgleichen
fein leibs lehns erben, wo er dy gewynnet, vnfs vnnd vnfer erben daruon auch mit
dinften verwant fein follen vnd [o wir'[y mit dem berurten angefell verlehen, pflegen
vnd thune, wy lehens Recht vnd gewonhayt ift, lnmaflen er vns pflicht getan vnnd
Reuerfall brine gegeben. Doch [oll vns vnd vnfern Erben vorbehalten [ein, [y des
angefells mit fanfftzehnhandert guldin an gelt ‘zn vergnugen, vnd fo wir oder wnler
Erben In oder fein Erben mit folchem angefell funftzehenhundert guldin wert verfe-
hen oder mit fouil gelt vergnugen werden, follen vnd wollen wir oder wvnfler erben
Inen die hundert guldin forder aus vnfer Cammere zugeben nicht (chuldig fein, Sie
follen aber dyfelben funffzehenhundert guldin In vnfern landen an lehen gutter an-
legen vnd vns dauon als ander vnfer lehenmanne vnd lantfeffen diennen, thun vnd
pflegen, alles getrewlich vnd vngeuerlich. Actum am tag Circumcifionis domini In
funftzehenhander(ten Septimo,

